
Қазіргі таңда «ақылды технологиялар» адамзат өмірінің барлық саласына қарқындап еніп, оның ажырамас бөлігіне айналуда. Ауыл шаруашылығындағы ақылды технологиялардың бірі ретінде «Ұшқышсыз ұшу аппараттарын» атауға болады. Оны қолдану ауылшаруашылық дақылдарының егілетін жерлерінің мониторингін анықтау, топырақтың әртүрлілігін талдау және ауруларды дамыту, сапаны бақылау, оны картаға түсіру  әрекеттері сәтті жүргізілуде. Аграрлық сектордың дамуы мемлекет үшін де, экономикалық және әлеуметтік мәселелерінде де стратегиялық маңызды болып саналады. Сондықтан да оны дамыту маңызды мәселе болуда.
«Ақылды технологиялар» - агроөнеркәсіп кешенін қарқынды дамыту мүмкіндігі атты  Елбасы Жолдауында мынадай міндеттер атап көрсетілген:
Аграрлық саясат еңбек өнімділігін түбегейлі арттыруға және өңделген өнімнің экспортын ұлғайтуға бағытталуы керек;
Шикізатты қайта өңдеуді қамтамасыз етіп, әлемдік нарықтарға жоғары сапалы дайын өніммен шығуымыз қажет;
Аграрлық университеттер диплом беріп қана қоймай, ауыл шаруа-шылығы кешенінде нақты жұмыс істейтін немесе ғылыммен айналысатын мамандарды дайындауға тиіс;
Жаңа технологиялар мен бизнес-модельдерді енгізу, агроөнеркәсіп кешенінің ғылымға негізделуін арттыру шаруашылықтарды кооперациялау қажеттігін күшейтеді;
Мемлекет бизнеспен бірлесіп, отандық өнімді халықаралық нарыққа шығарудың стратегиялық жолын тауып, ілгерілетуге тиіс;
Әсіресе агроөнеркәсіп кешеніндегі еңбек өнімділігін және өңделген ауыл шаруашылығы өнімінің экспортын, тиісінше, кем дегенде аграршыларға 2,5 есеге арттыруға мүмкіндік беруге тиіс.
Мемлекет басшысының идеясы – экономиканы цифрландыруға көшу және пәнаралық инновациялық орталықтар құру біздің болашақтың негізгі компоненті болып табылады. Қазақстанда аграрлық саладағы ғылым және бизнес үшін жаңа стратегиялық модель іске қосылады. Ал ғылым мен бизнесті жақындастыру үшін жаңа технологияларды коммерцияландыру кеңселері қажеттігі туындайды. 
Сондықтан да ақылды технологияларды қолдану еліміздің аграрлық саясаты еңбек өнімділігін түбегейлі арттыруға және өңделген өнімнің экспорттық әлеуетін ұлғайтуға мүмкіндік береді. Бұл  агроөнеркәсіп кешенінің жаңа деңгейге өтуі болып табылады. Агроөнеркәсіптік кешенінде бәсекеге қабілетті, экспортқа бағытталған ауыл шаруашылық өнімдерінің көлемін ұлғайту, азық-түлік қауіпсіздігін қамтамасыз ету, жаңа жұмыс орындарын ашу мәселелері бойынша іс шаралар жүргізілуде және оны жыл өткен сайын күшейту керек.   
Аграрлық саясат еңбек өнімділігін түбегейлі арттыруға және өңделген өнімнің экспортын ұлғайтуға бағытталуы керек. Біздің елде егінді егіп, дәнді дақылдарды өсіруді жақсы меңгерген.Бұл жыл өткен сайын ауданымыздағы егіншілік саласы дамып келетіндігін көрсетеді.
Агроөнеркәсіптік кешенін инновациялық технологиялармен дамыту қажеттілігі туындауда. себебі, біздің еліміздің егістік жерлердің 93% ауа райына тәуелді аймақтарда орналасқан, яғни егіншіліктің өнімділігі толықтай жауын-шашынның көлеміне тікелей байланысты. Сондықтан да ғылыми тәсілдерге жүгінбесек, заманауи агротехнологияларды қолданбасақ, әлемдік дамудың көшіне ілесе алмауымыз мүмкін. Қазіргі таңда біздің экономикамыздың аграрлық секторы дамыған елдерден әлдеқайда артта қалған. Мәселен, табиғи-климаттық жағдайы Солтүстік Қазақстан өңірінен де қатал болып табылатын Австралияда астық дақылдарының өнімділігі бізге қарағанда 2 есе жоғары. Ал табиғи-климаттық жағдайы бізбен ұқсас келетін Канадада өсімдік шаруашылығының өнімділігі 14 есе артық. Жер көлемі Қазақстаннан 66 есе кіші Голландияда  ауылшаруашылық өнімдерінің әр жыл сайынғы экспорты 100 млрд. АҚШ долларын құрайды, немесе бізден 50 есе көп.
Жалпы алғанда, елде ғылыми зерттеулерді қаржыландыру көлемі 66 млрд. Теңгеден (еліміздің ЖІӨ-нің 0,14% -ынан) сәл ғана асады, оның 6,9 млрд. Теңгесі немесе ауыл инвестициялар көлемі өткен жылмен салыстырғанда 7 762,3 млрд. теңгені құрады, оның 253,7 млрд. Теңгесі немесе 3,3% ауыл шаруашылығына бағытталды.
Қазіргі кезде елімізде ғылыми-зерттеу жұмыстарына бөлінетін 66,0 млрд. теңгенің 4,2 млрд.тенге (6,4 %) ғана ауылшаруашылық саласындағы ғылыми зерттеулерге бөлінеді. Мысалы, ЮНЕСКО-ның ақпараты бойынша ғылымға бөлінетін қаржының мөлшері ішкі жалпы өнімнің көлемінен қанша пайызды құрайтыны 1-суретте  көрсетілген.




Сурет 1 - Ғылымға бөлінетін қаржының орташа мөлшері
Ескерту – [3] дерек көзі негізінде автормен құрастырылған
Қазақстанда ғылымға бөлінетін қаржының мөлшері ішкі жалпы өнімнің 0,2%-ын  құрайды. Бұл басқа елдермен салыстырғанда өте төмен көрсеткіш болып табылады.
Қазіргі кезеңде осы бағытта мемлекет тарапынан бірқатар іс-шаралар жасалуда, Ұлттық экономика министрлігі, «Атамекен» кәсіпкерлердің ұлттық палатасы және «Қазагро» холдингі арасында «біртерезе» қағидаты бойынша АӨК субьектлерін мемлекеттік қолдаудың барлық шараларын біріктіретін біріңғай цифрлық платформа құру туралы келісімшартқа қол қойылды. Осыған орай, ауыл шаруашылығын қарқынды дамыту қажет, әсіресе, өнімнің сапасы мен экологиялық тазалығын сақтай отырып жүргізілу керек. Әлемге танылған «Қазақстанда жасалған» табиғи азық-түлік брендін қалыптастырып, ілгерілетуге мүмкіндік береді. Бұдан бөлек Жолдауда жерді барынша тиімді игеретіндерді ынталандырып, ал керісінше дұрыс пайдалана алмайтындарға шара қолдану керек. Осындай оң шешімдер ауыл шаруашылығының дамуына жол ашады.
Қорытындылай келе, агроөнеркәсіп кешешін дамыту көзі - ол білімді арттыру мен кадрлар даярлаудың тиімді жүйесін құру арқылы өндіріске ғылым мен техниканың соңғы жетістіктерін дер кезінде енгізе білу және агротехнологияларды трансферттеу жұмыстарымен айналысу.      
Елімізде жалпы ауыл шаруашылығы өнімдерінің жалпы шығарылымы-   4 097 455,3млн, тг  құраған болатын. Ақылды технологияларды қолдану арқылы аз уақыттың ішінде агроөнеркәсіп кешеніндегі еңбек өнімділігін және өңделген ауыл шаруашылығы өнімінің экспортын кем дегенде 2,5 есеге арттыруға болады. Елімізде ғылыми зерттеулерді қаржыландыру көлемі 66млрд.тг құрады,оның 6,9 млрд.тг  ауыл шаруашылығының ғылымына 0,01% -ы бөлінген болатын. Ауыл шаруашылығы саласының бәсекеге қабілетті болуы тағы да сол заманауи технологияны игеруімізге байланысты болып тұр. Сондықтан, аграрлық ғылымды дамытуға көп көңіл бөліп, ауыл шаруашылығы ғылымына қаржыландыру көлемін арттыру қажет. Ауыл шаруашылығына салынған инвестиция көлемін арттырып, шетелдік тәжірибені көптеп тарту қажет. Отандық АӨК-де жаңа технологияны, инновацияны жетілдіру, дамыту және оны дұрыс пайдалану нәтижесінде ертеңгі күні мол табысқа әкеледі. Демек, АӨК –нің даму болашағы жаңа технология, яғни инновациялық бағыт болып қала беретіндігі даусыз.

